
RHAGLEN STRATEGOL AR GYFER GOFAL SYLFAENOL 

CADWCH MEWN CYSYLLTIAD

E-bostiwch ni : sppc@wales.nhs.uk  

Dilynwch ni ar Twitter  @SPPCWales

Cliciwch yma i weld ein fideos a’n recordiadau o ddigwyddiadau

Ewch i’n gwefan: Rhaglen Strategol - Gofal Sylfaenol Un (gig.cymru)


NEWYDDION ARALL
Sioe Deithiol GPPI Symud Ymlaen Gyda'n Gilydd
Caiff digwyddiadau’r sioe deithiol eu trefnu gan Addysg a Gwella Iechyd Cymru (AaGIC). 

Yn y digwyddiad, byddwch yn cwrdd â thîm Rhaglen Trawsnewid GPPI o AaGIC am amrywiaeth o gyflwyniadau a gweithdai sy'n archwilio cyfleoedd a heriau mae'r GPPIau yng Nghymru yn eu hwynebu. Mae'r Sioe Deithiol hon ar gyfer pawb – ymarferwyr, gweithwyr cymorth, rheolwyr a myfyrwyr GPPI. 

Yn y sioeau teithiol byddwch yn:
· Dysgu am sut mae GPPIau yn arwain y ffordd i ddarparu gwasanaethau arloesol
· Rhannu eich barn arbenigol a dweud eich dweud ar y materion mawr sy'n llunio gofal iechyd
· Cwrdd â'ch cydweithwyr o bob un o'r 13 Proffesiynau Perthynol i Iechyd
· Darganfod sut gall y Rhaglen GPPI yn AaGIC eich cefnogi chi

Bydd Sioe Deithiol GPPI AaGIC, Symud Ymlaen Gyda'n Gilydd, yn cael ei gynnal yn y lleoliadau canlynol:

16 Ebrill - Canolfan Orbit, Merthyr Tudful
11 Gorffennaf - Gardd Fotaneg Genedlaethol Cymru, ger Caerfyrddin
3 Hydref - Gwesty Miskin Manor, Pont-y-clun

Mae'r holl ddigwyddiadau hyn bellach ar agor i'w harchebu trwy Eventbrite. Cliciwch ar y dyddiad i gael mynediad i'r dudalen archebu. Am unrhyw ymholiadau cysylltwch â: HEIW.AlliedHealthProfessions@wales.nhs.uk 
 



GIG 111 
Yn rhan o'r Rhaglen Chwe Nod ar gyfer Gofal Brys a Gofal mewn Argyfwng, lansiwyd ail gam ymgyrch GIG 111 Cymru ddydd Mawrth 28 Chwefror 2023. Wedi’i noddi gan Gôl 2, "Cyfeirio pobl ag anghenion gofal brys i'r lle iawn, y tro cyntaf", nod yr ymgyrch genedlaethol yw cynyddu ymwybyddiaeth, dealltwriaeth ac ymddiriedaeth yn GIG 111 Cymru, a helpu cleifion ag anghenion gofal brys i gael y gofal iawn, yn y lle iawn, y tro cyntaf.
Mae cam dau yn dechrau gyda hysbyseb deledu newydd ar ITV, S4C a Video on Demand (ITVX, Sky, All4). Mae ail gam yr ymgyrch yn cynnwys hysbyseb radio digidol, cyfryngau cymdeithasol (organig ac wedi’u talu), a gweithgarwch dylanwadwyr. Gallwch hefyd gael mynediad i'r pecyn cymorth a'r holl asedau yma.


YN DOD Y MIS NESAF
Caiff Fframwaith Cenedlaethol Cymru Gyfan ar gyfer y Model CGSB (egwyddorion a chydrannau) i ddisgrifio 'sut beth yw da' ei gyhoeddi yn y pecyn cymorth. 

Dyddiadau'r gweithdy Gweledigaeth a Fframwaith Nyrsio Cymunedol - cadwch lygad am y ddolen gofrestru.  

Bydd y Rhaglen Strategol mewn partneriaeth â AaGIC yn dechrau rhaglen ymgysylltu ledled Cymru i gefnogi'r gwaith o ddatblygu Cynllun Strategol o'r Gweithlu ar gyfer Gofal Sylfaenol Cymru. Bydd ymgysylltu yn cymryd amrywiaeth o ffurfiau gan gynnwys gweithdai lefel Bwrdd Iechyd, gweithdy cenedlaethol ar 18 Gorffennaf, ffurflenni cyflwyno ar-lein a thrafodaethau mewn amrywiaeth o fforymau partneriaeth. Cadwch lygad am y dolenni i'r ymgysylltu yng nghylchlythyr y mis nesaf.


NEWYDDION
Cynhaliodd y tîm Seilwaith Cymunedol weithdy ‘Wardiau Rhithwir’ (WRh) ar 8 Chwefror 2023; gyda dros 170 o bobl yn mynychu. Ar ôl ei chyfieithu, bydd y ddogfen briffio yn cael ei lanlwytho i'r Pecyn Cymorth SC. Hefyd, rhannwyd y sesiwn yn ysgrifenedig gyda'r mynychwyr ynghyd â’r camau nesaf. Os oes gennych ddiddordeb mewn deall mwy am y gwaith hwn e-bostiwch: sppc@wales.nhs.uk 
 
Mae'r ymgynghoriad ar y fframwaith cymhwysedd ar gyfer Presgripsiynu Cymdeithasol yng Nghymru bellach wedi mynd yn fyw. Am fwy o wybodaeth ynglŷn â sut i gael gafael ar y dogfennau ac ymateb i'r ymgynghoriad, ewch i: Cymhwysedd ar gyfer Ymarferwyr Prsgripsiynu Cymdeithasol yng Nghymru | Coleg Brenhinol y Seiciatryddion (rcpsych.ac.uk). Rhannwch y ddolen ymhlith eich rhwydweithiau. Dyddiad cau'r ymgynghoriad yw dydd Gwener 24 Mawrth.


Caiff y Fframwaith a Chynllun Dyfarniad Gofal Sylfaenol Gwyrddach Cymru ei ail-lansio ar gyfer 2023 ar 20 Mawrth. I ddarganfod mwy ewch i’n gwefan a gwylio’r animeiddiad byr hwn. I gofrestru ar gyfer y Cynllun cliciwch yma.
At sylw'r Holl Randdeiliaid - Helpwch: Arolwg Nyrsio Sylfaenol a Chymunedol - ar agor i BOB Nyrs a’r rhai sy'n gweithio gyda Gwasanaethau Nyrsio Cymunedol Mae'r Rhaglen Strategol ar gyfer Gofal Sylfaenol yn gweithio gyda Nyrsys Cymunedol yn ein system iechyd a gofal cymdeithasol i ddatblygu gweledigaeth a fframwaith ar gyfer gwasanaethau nyrsio cymunedol i oedolion (16+). 
Rydym yn ceisio barn gan y rhai sy'n gweithio mewn gwasanaethau nyrsio cymunedol o unrhyw faes ymarfer nyrsio ar draws gwasanaethau oedolion a phlant, a'r rhai sy'n gweithio gyda gwasanaethau nyrsio cymunedol.   Bydd y canlyniadau yn helpu'r grŵp gorchwyl a gorffen i ddatblygu:
· Gweledigaeth a gytunwyd yn Genedlaethol ar gyfer Nyrsio Cymunedol
· Uchelgeisiau Nyrsio Cymunedol ar gyfer y tair - pum mlynedd nesaf
· Cynllun gweithredu sy'n amlinellu sut y bydd Nyrsio Cymunedol yn gwireddu'r uchelgais hwn
· Set o fesurau canlyniadau y cytunwyd arnynt i ddangos cyflawni'r fframwaith yn llwyddiannus
Dylai'r arolwg gymryd tua 10 munud i'w gwblhau, a bydd yr holl ymatebion  
yn di-enw. Bydd yr arolwg ar agor tan 31 Mawrth 2023 a bydd yn llywio gweithdai dilynol ym mis Ebrill/Mai 2023, lle bydd cyfle i'r cyfranogwyr glywed am ganlyniadau'r arolwg a helpu i ddatblygu'r Weledigaeth a'r Fframwaith ymhellach.
Dyma’r ddolen i'r arolwg: https://forms.office.com/e/ryf97KzHr5 

Mewn partneriaeth â'r Rhaglen Strategol, yn ddiweddar mae AaGIC wedi dyfarnu cytundeb i Gomisiynu Gofal Sylfaenol (CSP) i ddarparu'r Rhaglen Arweinyddiaeth Arbenigol a Setiau Dysgu Gweithredol ar gyfer Arweinwyr Clwstwr ar draws Cymru a fydd yn ymuno â'r Grwpiau Cynllunio Traws-Glwstwr. Mae ffurflen gais i ymuno â'r garfan gyntaf fydd yn cychwyn yn y Gwanwyn wedi cael ei dosbarthu i Arweinwyr Clwstwr drwy dimau Gofal Sylfaenol y Bwrdd Iechyd. Mae rhagor o wybodaeth ar gael gan: sppc@wales.nhs.uk

Cynhaliwyd y Gymuned Maes Rhaglen Atal Diabetes Cymru Gyfan (CM RhADCG) fel digwyddiad wyneb yn wyneb drwy'r dydd gyda GCGIau RhADCG a dietegwyr arweiniol lleol. Nod y digwyddiad oedd rhannu'r dysgu a datblygu'r rhwydwaith ymhellach. Roedd 26 aelod o staff o bob rhan o Gymru yn bresennol, a strwythurwyd y digwyddiad fel y gellid dyfnhau cysylltiadau proffesiynol a phersonol, a gellid rhannu'r dysgu'n hawdd.
Archwiliwyd themâu rhaglenni allweddol gyda'r timau mewn gweithdai, gan roi cyfle i dimau o wahanol fyrddau iechyd gydweithio â'i gilydd. Cipiwyd data'r gweithdy drwy adborth grwpiau ac arolygon Mentimeter gyda'r themâu canlynol yn dod i'r amlwg o ran gweithio ar RhADCG a’i darparu ledled Cymru.
· Roedd y rhwydwaith yn teimlo eu bod yn cael cefnogaeth fawr, yn cael eu gwerthfawrogi a'u croesawu i'w rolau a'i bod yn ysgogol iawn, yn gyffrous ac yn bleserus i fod yn rhan o'r gwasanaeth newydd hwn.

· Cyfeiriwyd at gyfweld ysgogiadol fel bod yn hynod fuddiol i'w gallu i gyfrannu at y cyngor i ddefnyddwyr y gwasanaeth a bod defnyddwyr y gwasanaeth yn diolch yn rheolaidd iddynt am ddarparu addysg ar lefelau HbA1C nad oeddent wedi'u derbyn o'r blaen ac i'r tîm rhwydwaith sy’n rhoi'r offer iddynt hwyluso newid ystyrlon yn eu hiechyd a'u lles.

·  Roedd y rhwydwaith yn edrych ymlaen at weld canlyniadau ar ôl 12 mis 
ac ymgorffori straeon defnyddwyr y gwasanaeth yn eu digwyddiad rhwydwaith nesaf ac i'w lledaenu i'r gofod ansawdd a gwella.

I gael rhagor o wybodaeth am CM RhADCG, cysylltwch â: Keri.Hutchinson3@wales.nhs.uk


NEWYDDION EFALLAI I CHI EI GOLLI 
Mae’r pecyn cymorth Canolfannau Gofal Sylfaenol Brys (CGSB) wedi'i lansio, gan ddarparu gwybodaeth i randdeiliaid ddeall gwaith y rhaglen CGSB i gefnogi graddfa a lledaenu. Mae ffeithlun CGSB wedi'i greu i gefnogi cyfathrebu ac mae Adroddiad Gweithredu Diwedd Cam 2 y CGSB wedi’i gyhoeddi.

Mae Pecyn cymorth Seilwaith Cymunedol (SC) wedi'i lansio, mae'r pecyn cymorth yn cyflwyno adnodd rhagorol sy'n darparu gwybodaeth i randdeiliaid i gefnogi gwaith y rhaglen SC.

Mae Manyleb Nyrsio Cymunedol Cenedlaethol gan gynnwys yr Offeryn hunan-asesu wedi cael ei lansio gan y Prif Swyddog Nyrsio a Chyfarwyddwr Gofal Sylfaenol ac Iechyd Meddwl, Llywodraeth Cymru 
